
Útg.: Búnaðarsamtök Vesturlands, Borgarbraut 61, Borgarnesi, s: 437-1215, netfang: buvest@vesturland.is  

Veffang: www.vesturland.is/buvest   Ábyrgðarm.:  Eiríkur Blöndal

4. bréf, 2003






                                          Mars

Almennur bændafundur Breiðabliki

Bændasamtök Íslands og Búnaðarsamtök Vesturlands boða til almenns bændafundar á Breiðabliki 20. mars kl 14.  Gunnar Sæmundsson og Erna Bjarnadóttir frá BÍ mæta á fundinn.  Landbúnaðarráðherra Guðni Ágústsson verður gestur fundarins.  Allir velkomnir.
Námskeið í DK-búbót – BREYTTAR DAGSETNINGAR

Seinni hluti námskeiðs fyrir bændur í bókhaldi og dkBúbót

Vegna óviðráðanlegra orsaka varð að setja nýja daga fyrir áður auglýst námskeið í dkBúbót. Þau verða sem hér segir: Lindartungu 31. mars, Hvanneyri 1. apríl, Dalabúð 2. apríl og í Fræðslumiðstöð Vestfjarða 3. apríl.  Námskeiðin byrja kl. 10 og áætlað er að þeim ljúki kl. 17.  Þeir sem enn eiga eftir að skrá sig á námskeiðið eru beðnir um að hafa samband við skrifstofuna.  Í þessum seinni hluta verður farið í uppgjör bókhaldsins, ársreikninga, skattframtal og landbúnaðarskýrslu, lokun og opnun bókhaldstímabila og hagtölur landbúnaðarins þ.e. söfnun og notagildi.  Þátttakendur þurfa ekki að hafa tölvu meðferðis þar sem námskeiðið er í fyrirlestraformi. Þeir sem sækja bókhaldsnámskeiðin (fyrri- og/eða seinni hluta) eiga rétt á heimsókn leiðbeinanda þar sem veittar verða einstaklingsleiðbeiningar í notkun forritsins.  Átaksverkefnið “Upplýsingatækni í dreifbýli” styrkir námskeiðið. Þátttakendur greiða námskeiðsgjald kr. 3.000,-. Innifalið er hádegisverður og námsgögn.  Leiðbeinendur verða Sigurður Eiríksson frá BÍ og Guðrún Sigurjónsdóttir og Sigurður Jarlsson frá BV. Búnaðarsamtök Vesturlands hvetja bændur til að sækja námskeiðið.
NPK – námskeið DAGSETNINGAR

Nú er hver að verða síðastur að bóka sig á námskeið sem Búnaðarsamtök Vesturlands og Bændasamtök Íslands bjóða upp á í áburðarfræðum og notkun áburðarforritsins NPK.  Hvert námskeið tekur tvo daga og er skipt upp í þrjá hluta.    I. hluti fjallar um áburðarfræði  almennt    II.  hluti fjallar um NPK forritið allmennt og   III.  hluti sem stendur yfir seinni daginn frá kl.10 til ca. kl. 16 felst í gerð eigin áburðaráætlana þátttakenda sem þeir vinna á eigin tölvu.  Leiðbeinendur verða Árni Snæbjörnsson og Jón Baldur Lorange frá Bændasamtökum Íslands og Sigurður Jarlsson frá BV.    Námskeiðið er niðurgreitt af UD-Verkefninu, (Upplýsingartækni í dreifbýli).  Námskeiðsgjald þátttakenda verður 3.500 krónur með mat en flestir áburðarsalar ætla að greiða þennan kostnað fyrir sína viðskiptavini sem og stofngjald forritsins NPK.  Frekari upplýsingar hjá Friðrik í síma 437 1215 og Sigurði í síma 456 3773.

Dagsetningar NPK námskeiða eru þannig:  

Breiðabliki 24. mars kl. 10-17 og 25. mars kl. 10-16,  

Félagsheimilið Vogaland Króksfjarðarnesi 25. mars kl. 20-23 og 26. mars kl. 10-18.  Hvanneyri 27. mars kl. 10-17 og 28. mars kl. 10-16.  Seinni daginn þarf að taka með tölvu, túnakort og niðurstöður efnagreininga jarðvegs og heysýna, æskilegt að menn hafi með sér fjöltengi.

Frá Félagi sauðfjárbænda Borgarfjarðarhéraði
Aðalfundur Félags sauðfjárbænda í Borgarfjarðarhéraði verður haldinn í matsal Landbúnaðarháskólans á Hvanneyri þriðjudagskvöldið 18. mars 2003 kl: 20.30

Dagskrá:  
Venjuleg aðalfundarstörf




Tillögur til lagabreytinga




Formaður LS, Aðalsteinn Jónsson mætir á fundinn




Önnur mál.


Allir velkomnir, meðan húsrúm leyfir


Vakin er athygli á því að frestur til að skrá sig í Vorferð FSB á Suðurland er til og með 23. mars. n.k. en ekki 15. mars eins og misritaðist í fréttabréfi félagsins, Smalanum.

Skráning: Sindri: 435-1332, sindrisig@islandia.is,  Brynjólfur 431-1338, brilli@simnet.is

